
QADIMGI KESH VILOYATI HUDUDIDAGI ARXEOLOGIK YODGORLIKLARINING 

O‘RGANILISH TARIXIDAN 
 

Annotatsiya. Maqolada qadimgi Keshning shahar siftaida shakllanishi va rivojlanishining  o‘rganilish tarixi 
va tarixshunosligi yoritiladi. Qadimgi Kesh viloyati va shaharlari tarixini o‘rganilish tarixi  150 yil oldin boshlagan 
va qadimgi Keshning dastlabki o‘rni hoziorgi Kitob tumanida xududida joylashgan bo‘lib, M.Ye.Masson tomonidan 
tashkil etilgan Kesh arxeologik topografik ekspedisiyasi tomonidan kashf etilgani manbalar asosida isbotlab 

FROM THE HISTORY OF THE STUDY OF ARCHAEOLOGICAL MONUMENTS ON THE 

TERRITORY OF THE ANCIENT KESH REGION 
 

Abstract. The article covers the history and historiography of the formation and development of the city 
surface of ancient Kesh. The history of the study of the history of the ancient Kesh region and cities began 150 
years ago, and the original location of ancient Kesh was located in the territory of the present-day Kitab district, 
which was discovered by the archaeological topographical expedition of Kesh organized by M.E. Masson. 

Аннотация. В статье освещена история и историография изучения развития и становления 

Древнего (античного) города Кеша в качестве городского типа. История изучения области и городов 
древнего Кеша началась 150 лет назад и изначально  территория  древнего Кеша занимала территорию 

была обнаружена Кешской археологическо-топографической экспедицией, организованной М. Е. 

Kirish. Qadimgi Kesh hududida dastlabki havaskorlik arxeologik izlanishlarni 1870 

yilning oxirida tabiatshunos A. L. Kun, 1895-1910 yillarda Turkiston havaskor arxeologlar 

toʻgaragi aʼzosi V. N. Litvinov, 1916- yilda I. A. Kastanye fotograf G. Ye. Krivsov hamda tarixiy 

topograf N.F.Sitnyakovskiylar hamkorlikda boshlashgan. Ular oʻz davrida Keshning joylashgan 

oʻrnini aniq bilmasdan Shahrisabz shahrida deb taxmin qilganlar. Kesh tarixiga ilmiy tarzda 

yondashishga birinchi sharqshunos olim V. V. Bartold hisoblanadi [1, s. 423-454]. 1925 yilda 

Shahrisabzni sharqshunos V. V. Bartold, arxeolog oʻlkashunos V. L. Vyatkin, me'morchilik 

boʻyicha sanʼatshunoslar B. N. Denike va E.Kon-Vinerlar oʻrganishgan. 1926 yilda esa A. Yu. 

Yakubovskiy tomonidan ilk marta tarixiy topografiyasi tadqiq qilingan [2, s. 16-19] 

Mavzuga oid adabiyotlar tahlili. 1930-yillardan boshlab arxeologik va meьmorchilik 

yodgorliklarini Y. Gʻ. Gʻulomov, T. Mirgʻiyozov va S. K. Kabanovlar tadqiq etishni boshlagan. 

Ikkinchi jahon urushi yillarida, yaьni 1942 yilda Shahrisabz shahriga UZKOMSTARIS 

(Uzbekstanskiy komitet po delam muzeyev i oxranы pamyatnikov starinы, iskusstva i prirodы) 

ning inspektori sifatida M. Ye. Masson va G. A. Pugachenkovalarning Shahrisabz hududida olib 

borgan tadqiqotlari natijasida qadimgi Kesh viloyati, uning markaziy shahri va rustoqlarining 

tarixiy geografiyasini tadqiq etish boshlandi [3, s.16]. Ular Keshning tarixiy topografiyasini 

yozma manbalar bilan qiyosiy analiz qilib qadimiy shahar Kitob shahri oʻrnidagi Qalandartepa 

oʻrnida joylashganini isbotladilar. 1946-1948 yillarda S. K. Kabanov Keshda dastlabki 

arxeologik qazishma ishlarini olib borgan [4, s. 177-114].  

Tom ma'noda Keshning tarixiy geografiyasini oʻrganish ishi M. Ye. Masson tomonidan 

1963 yilda “Kesh Arxeologik Topografik Ekspeditsiyasi” faoliyati bilan bogʻliq [5, s. 60-64]. N. I. 

Krasheninnikova Kitob-Kesh xududida, Shahrisabz-Kesh xududda esa Z. I. Usmanova va S .B. 

Lunina, Yakkabogʻ tumanida G. Dresvyanskayalar tadqiqotlar olib borishgan. 

N.I.Krasheninnikovaning Shurobsoy vodiysidagi Podayotoqtepa, Uzunqir, Sangirtepa, Kitob 

shahri markazda joylashgan Qalandartepadagi tadqiqotlari tahsinga sazovor ishlar hisoblanadi 

[6, s. 460]. 

S. Kabanov, G. Dresvyanskaya va Z. Usmanovalar 1976-1985 yillarda Yakkabogʻ 

tumanida joylashgan arxeologik yodgorliklarning xaritasini yaratish borasida dala tadqiqot olib 

borib 300 dan ziyod arxeologik yodgorlik aniqlashgan [7, s. 25-29]. Ma'lumotlarga koʻra, 

ularning 20 foizi antik, 70 foyizi ilk oʻrta, 30 foyizi esa rivojlangan oʻrta asrlarga mansub [8. s. 

25-29]. A.S.Sagdullayev esa Yakkabogʻ tumanidagi Qayragʻoch qishlogʻidan yaqinida joylashgan 

Daratepada mil. avv. VII-VI asrlarga oid qishloq xarobalari tadqiq etgan va ilk temir davriga oid 

yana bir nechta arxeologik yodgorliklar qayd etilgan [9. s. 457., s.154-161]. 

Asosiy arxeologik tadqiqotlarni akademik M. Ye. Masson boshchiligida Toshkent davlat 

universiteti qoshidagi “Kesh arxeologik topografik ekspeditsiyasi” olib borgan va tadqiqotlarda 

talabalar bilan birgalikda S. K. Kabanov, V. D.Jukov, G. Ya. Dresvyanskaya, Z. I. Usmanova, A .S. 

Sagdullayev, N. I. Krasheninnikova, N. P. Stolyarova, P. Niyazov, E. Baxshisyan, O. N. 

https://doi.org/10.47390/SP1342V3I11Y2023N23

Lushpenkova S.B.Luninalar ishtirok etishgan. S.B.Luninaning tarixiy geografiyaga oid maxsus 

“Istoricheskoy geografii Yujnogo Sogda VIII – XII vv.” monografiyasi xam qimmatli 

maьlumotlarga ega asar hisoblanadi [10, s. 109 – 127]. Tadqiqotchilardan akademik A. 

Sagdullayev yangi arxeologik va yozma manbalarni taxlil etib, Sangirtepa oʻrnidagi inshoot 

eramizdan oldingi X-IX asrlarda “ochiq osmon ostidagi ibodatxona” sifatida faoliyat yuritgani, 

tadqiqotchi uni sanasini Bandixontepa (Surxandaryo viloyati) yodgorligi bilan tengdoshligini 

aniqladi. Sangir-III arxeologik qatlamining sanasi esa eramizdan oldingi VII-VI asrlarga oid, bu 

davrda shaharning kengayishi va aholi sonini oʻsishi kuzatiladi. Tadqiqotchi M. Xasanov esa 

Podayotoqtepada mudofaa devorlarning 3 ta qurilish davri va taʼmirlash izlarini aniqlab, uni 

meʼmorchiligi Baqtriya davlati tarkibiga kiruvchi Qiziltepa yodgorligiga oʻxshashligi, Arki-aʼlo 

sifatida eramizdan oldingi VII-asrda 3 qismdan iborat etib bunyod etilganini aniqlagan [11. b. 

21]. 

Manbalarda VII asrda Keshda yirik ibodatxona mavjudligi, unda harbiy qoʻshin askarlari 

harbiy yurishlar oldidan minglab qoʻylarni qurbonlikka keltirishi haqida ma'lumotlar uchraydi. 

Bunday yirik ibodatxona Kitob tumanidagi Koʻmirtepa qishlogʻida saqlanib qolgan Sangirtepa 

yodgorligi boʻlishi mumkin [12. s. 65].  

Bu joydan arxeologik qazishmalar natijasida topilgan kulolchilik buyumlaridan 

qadahlar, vaza, piyolalar, toʻqimachilik toshlari, gʻisht boʻlagi, kulollarning oʻz mahsulotiga 

quygan belgilari aks etgan sopol idish boʻlaklari, ilonsimon tarzda yasalgan haykalcha, temirdan 

yasalgan pichoqlar va harbiy qurollar shaharda mudofaa qobiliyati kuchayayotganidan darak 

beruvchi noyob tarixiy manbalardir.  

Tahlil va natijalar. Podayotoqtepa, Uzunqir va Sangirtepa oʻrnida ilk shaharning paydo 

boʻlishini Oʻrta Osiyodagi eng qadimgi davlatlarning vujudga kelishi jarayoni bilan bogʻlash 

mumkin. Kesh vohasining ilk shahri makedoniyalik Aleksandr harbiy yurishlaridan soʻng, 

miloddan avvalgi III asrga kelib, turli siyosiy va iqtisodiy sabablarga koʻra inqirozga uchraydi, 

shahar va uning arki-a'losi joylashgan Podayotoqtepa ham xarobaga aylanadi. Shahar aholisi 

Shoʻrobsoy boʻyidan Oqsuv daryosi boʻyiga, hozirgi Kitob shahri hududiga koʻchib oʻtdi va shu 

joyda yangi shaharga asos solindi. Kitob-Keshni arxeologik jihatdan oʻrgangan olima N. I. 

Krashennikovaning fikricha, Kitob oʻrnida shakllangan Kesh eramizdan oldingi II asrda yirik 

hunarmandchilik markazi boʻlib, shahar hududi 40 ga. dan ziyod maydonni egallagan va 

mudofaa uchun qalʼasi bino qilingan. Qalʼa ichida koʻplab hashamatli imoratlar va jozibali uy-

joylardan iborat hunarmandlar mahallasi mavjud boʻlgan.  

Ikkinchi sahna ostadonning chap tomonini toʻliq egallagan. Sahnaning markazida ham 

maʼbud tasvirlangan, u balandda gilam ustida oʻtiribdi. Bir oyogʻi tizzasidan bukilgan boʻlsa, 

ikkinchi oyogʻi pastga osilib turibdi. Oʻng qoʻli beliga tiralgan va hassaning pastki qismidan 

ushlab turibdi, ikkinchi qoʻli yelka balandligida koʻtarilgan va buyruq yoki ishora qilmoqda. 

Atrofida musiqachilar siymosi joylashgan. Ular uzun kiyim kiyishgan. Biri XVI asrlargacha 

mashhur boʻlgan burchakli arfa chalmoqda. Ikkinchi musiqachining tanasi aniq emas, ammo 

uning qoʻlida ud asbobi mavjud. Maʼbudaning pastida ikkita qoʻy joylashgan, ular bir-biriga 

qarab turibdi. Qoʻylarning oldida gullar ochilgan va orasida qandaydir idish mavjud. 

Oʻzbekiston xalqlari tarixi Davlat muzeyidagi ostadonda tasvirlangan Srosh yetaklab kelgan 

mayitning ruhini oʻtirgan holda tarozidan oʻtkazayotgan obraz ham aynan Rashn maʼbudidir. 

Sahnada ot tasviri tasodif emas. Oq ot Mixra – Mitra inkarnatsiyasidir. Ayrim hollarda ot mayitni 

“narigi dunyoda olib oʻtuvchi” sifatida ham talqin etiladi. Arrianning yozishicha, Kirning 

valiahdi Kambiz otasining qabriga ruhi uchun har kuni qoʻy qurbonlik qilgan,har oy ot 

qurbonlik qilgan, otni“quyoshga bagʻishlangan qurbonlik” deb hisoblagan. Gohida ostadonlar 

turli xil hayvonlar yoki otga oʻxshash shaklga keltirilgan. Bu anʼanalarni saqlanib qolganligi 

haqida K.A.Inostransev forslarning dafn odatlarini chizgan va “mazkur urf-odatlar Arta-Virat 

kitobidagi guzaratcha uslub”ga xos, deb yozgan edi. Uning dafn marosimiga bagʻishlangan 

rasmlarda odam yoki kohin otning yetaklamasdan, balki oldiga bormoqda. Dafn marosimi 

haqidagi yana bir rasmida esa ikki kishi bayroq koʻtargan holda, orqasidan esa egarlangan ot 

tasvirlangan. 

Demak, tasvirdagi egarlangan ot Mixr maʼbudaga mayitning ruhi uchun qurbonlikka 

bagʻishlangan, urf-odatni bajarayotgan shaxs – Srosh esa mayit va maʼbudalar orasidagi dallol 

vazifasini bajarayotgani tasvirlangan, ayrim manbalarda Srosh “ruhlarning himoyachisi” 

sifatida ifodalanadi. Shimoliy Xitoydagi An Juan qabristonidagi toshda esa Srosh kohin 

sifatida“taomni muqaddaslashtirayotganligi” tasvirlangan. 

Muhokama. Antik va ilk oʻrta asrlardagi Kesh viloyatining rustoqlaridan biri Gʻuzor edi 

va u manbalarda Xuzor nomi bilan uchraydi.Tadqiqotchi E.V.Rtveladzening fikriga koʻra, 

afsonalarda Gʻuzor shahrini Afrosiyob bunyod etgan va haqiqatdan ham Gʻuzordagi arxeologik 

yodgorliklarning eng qadimiysi davri eramizning 1 asriga mansub[13. b. 50-51]. Gʻuzor 

Toharistondan Sugʻdiyonaga oʻtadigan Ipak yoʻlida joylashgan rustoqlardan biri edi. 

Tadqiqotchilar Gʻuzor hududini chorvador va dehqonchilik bilan shugʻullanuvchi aholi 

oʻrtasidagi chegara deb hisoblashadi. Yozma manbalarda VIII asrning birinchi yarmida 

Gʻuzorning xokimi Sabukra isli shaxs boʻlgan. Arab bosqinchilari Gʻuzorni kuch bilan bosib ola 

olmagach, Sabukra va uning aholisi bilan tinchlik shartnomasi tuzganligi haqida maьlumotlar 

saqlanib qolgan. Bu voqealar Gʻuzorning janubida joylashgan Mardtepa arxeologik yodgorligi 

xududda sodir boʻlgan boʻlishi mumkin, negaki, Mardtepa yodgorligi Tohariston bilan chegara 

hududidagi joylashgan va arxeologik qazishmalarda uning davri eramizdan avvalgi 1 asridan 

eramizning VII asrlarigacha davom etgani aniqlangan [14, s. 1148]. 

Sh. Kamoliddinov Gʻuzorda VIII asrning boshlarida hukmdorlik qilgan Sabukrani turk 

hukmdorlaridan biri deb hisoblaydi va Uning fikricha, Mardtepa arxeologik yodgorligi 

Sabukraning qarorgohi boʻlgan boʻlishi mumkin. XII asrda yashagan As-Samoniy Gʻuzor 

rustoqida Surxakat manzili haqida ma'lumot beradi. Uning mazmuni Sugʻd tilidan tarjima 

qilinsa, “Qizil shahar” deb tarjima bulish mumkin. Sh.Kamoliddinov bu manzilni Gʻuzor shahri 

oʻrnida mavjud boʻlgan, deb hisoblaydi [15. s. 109 – 127]. 1985-1986 yillardan boshlab OʻzR FA 

Arxeologiya instituti ilmiy xodimlaridan A. A. Raimqulov va M. H. Isomiddinovlar Keshning 

tarixiy geografik hududiga kiruvchi Turnasoy daryosi vodiysida joylashgan ilk oʻrta asrlarga oid 

Toʻrtkoʻltepa yodgorligida tadqiqot ishlariga qoʻshilishdi [16, s. 5 tom, 1-qism]. OʻzR Madaniyat 

va sport ishlari vazirligi Madaniy meros obyektlarini muhofaza qilish va ulardan foydalanish 

ilmiy ishlab-chiqarish Bosh boshqarmasining Shahrisabz tuman inspeksiyasi, OʻzR Fanlar 

akademiyasi Arxeologiya instituti va Shahrisabz shahar Amir Temur nomidagi moddiy-

madaniyat tarixi muzeyi hamkorlikda “Qashqadaryo viloyatining arxeologik yodgorliklari 

katalogini tuzish” uchun 2012 yilda Qashqadaryo viloyati Yakkabogʻ tumani hududida 200 ga 

yaqin, 2013 yilda esa Shahrisabz tumani hududidagi arxeologik yodgorliklar toʻlaligicha 

hisobga olindi.  

Xulosa. Xulosa qilib aytish mumkinki, qadimgi Kesh viloyati tarixi va madaniyatini, 

sugʻorish tizimini, tarixiy toponomikasi hamda tarixiy geografiyasini, yodgorliklar 

joylashauvini arxeologik jihatan toʻla qonli oʻrganish oʻtgan asrning 40-50 yillaridan 

boshlandi.Ushbu tadqiqotlar hozirgi kunlarga qadar davom etayotgan boʻlib, ularning natijalari 

oʻlaroq Keshning tarixiy geografiyasiga koʻplab aniqliklar kiritish imkoniyati paydo boʻldi. 

Xususan, antik va ilk oʻrta asrlar davri yodgorliklarining joylashuvi, shaharlarning koʻchishi, 

oʻrta asrlar rustoqlarining lokalizatsiyasi masalalarida ilmiy tadqiqotlar davom etmoqda. 

